
Egape ikastola

IZARREN HAUTSA

Unibertsoa astro guztien multzoa da.

Astroak zeruko gorputzak dira: izarrak, planetak, kometak, sateliteak...



Unibertsoa




Izarrak

Satelitea




Eguzkia

 Lurra





Ilargia

UNIBERTSOAREN SORRERA:

Unibertsoko materia bilduta zegoen eta orain dela 15 mila milioi urte eztanda bat (esplosioa) egon zen.

Materia guztia sakabanatu zen. Horrela sortu ziren planetak, izarrak, galaxiak...

Eztanda handiari (esplosio handiari) BIG-BANG deitzen diogu.



Big-Bang eztandak (esplosioak) unibertsoa sortu zuen

GALAXIAK:

Izar multzo erraldoiak (oso handiak) dira.

Gure galaxia Esne Bidea da.

Galaxia batzuk dira kiribilak, beste batzuk barradunak, beste batzuk irregularrak eta beste batzuk eliptikoak.

     Gure galaxia: Esne Bidea
       Galaxia irregularra
     Galaxia Espirala

IZARRAK:

Astroak dira. Berezko argia dute.

Eguzkia izar bat da, gure izarra.

Izarrak gure planetatik oso urrun daude. Unibertsoko distantziak unitate berezi bat erabiltzen dugu: argi-urtea.

Argi-urtea: argiak espazioan urtebetean egiten duen distantzia da. Argiak segundoko 300.000 kilometro egiten ditu.

KONSTELAZIOAK:

Izarrez osatutako irudiak dira. Konstelazio bakoitzak bere izena du: Leo, Perseo, Orión, Libra, Sagitario, Casiopea...

  Hartz Handia, Hartz Txikia eta Casiopea konstelazioak

EGUZKI SISTEMA:

Gure sistema da. Eguzkia erdian dago. Bere inguruan bederatzi planeta daude biraka. Planetekin batera sateliteak, asteroideak, meteoritoak... daude.

Planetak astroak dira (unibertsoko gorputzak). Planetek ez dute berezko argirik.

Eguzki sistemako bederatzi planetak, hauek dira: Merkurio, Artizarra, Lurra, Marte, Jupiter, Saturno, Urano, Neptuno eta Pluton.

SATELITEAK EDO ILARGIAK:

Astroak dira (unibertsoko gorputzak). Planeten inguruan ibiltzen dira biraka. Ez dute berezko argirik.

Lurrak satelite bakarra du: ilargia. Saturnok 18 satelite ditu.




Lurra eta bere satelitea : ilargia

ASTEROIDEAK:

Planeta txiki-txikiak dira. Eguzkiaren inguruan ibiltzen dira. Forma irregularra dute. Harritsuak dira. Beraien artean talka egiten dutenean (txokatzen direnean) zati txikiagoak sortzen dira: meteoritoak.





Asteroideak: forma irregularra dute

HALLEY KOMETA:

Gorputz argidunak dira. Bi isats dute: hautsezko isats horia eta gasezko isats urdina.

Halley kometa 76 urtean behin hurbiltzen da eguzki aldera. 






Halley kometa

LURRA, GURE ETXEA :

Lurra da eguzkitik gertuen dagoen hirugarren planeta.

Tenperatura egokia du, ura du eta oxigenoa ugari, horregatik dago bizitza gure planetan.

Esfera baten itxura du baina poloetan pixka bat zapalduta.

Atmosferako gasez (oxigenoa), urez, arkaitzez eta metalez osatuta dago.





Lurra, gure planeta

LURRAREN MUGIMENDUAK:

Lurrak bi mugimendu ditu:

-Errotazioa : bere ardatzaren inguruan biraka dabil. 24 ordu behar ditu bira bat emateko. Honi esker sortzen dira gaua eta eguna.

-Translazioa: eguzkiaren inguruan biraka dabil. 365 egun behar ditu bira bat emateko. Honi esker urtaroak sortzen dira. Lau urtetik behin urteak 366 urte izaten ditu: bisurtea.

           Errotazioa: eguna eta gaua

 Translazioa: urtea eta urtaroak
ILARGIA:

Lurraren satelitea da. Ez du berezko argirik. Ilargian ez dago ez urik, ez atmosferarik. Ilargian ez dago bizitzarik.

Bi mugimendu ditu:

-Errotazioa: bere ardatzaren inguruan

-Translazioa: Lurraren inguruan

Ilargia ez dugu beti berdin ikusten.

Ilargiak lau fase ditu: ilberria (ikusten ez dugunean), ilgora (handitzen denean), ilbetea (borobila ikusten dugunean) eta ilbehera (txikitzen denean).

Lau faseak izateko 28 egun behar ditu.

Ilberria (ez da ikusten)   Ilgora (handitzen)   Ilbetea (osoa)   Ilbehera (txikitzen)

EKLIPSEAK:

Eguzkia, Lurra eta Ilargia lerro batean jartzen direnean eklipseak sortzen dira.

Bi eklipse mota daude:

-Eguzki-eklipsea: Ilargia Lurra eta Eguzkiaren artean dagoenean gertatzen da. Eguzkia ez dugu ikusten ilargiak estaltzen (tapatzen) duelako.

-Ilargi- eklipsea: Lurra Ilargiaren eta Eguzkiaren artean dagoenean gertatzen da. Ilargia ez dugu ikusten.

Eguzki-eklipsea


Ilargi-eklipsea

